
tækninnar heldur áfram í hönnun nýrra
þankaðla á næstu mánuðum sem auka
munu þaneiginleika trollanna umtalsvert
frá því sem nú þekkist. Hampiðjan er í
fararbroddi í heiminum í dag i hönnun
slíkra trolla og mun halda áfram þróun
þeirra á komandi árum. Þantæknin er
einkaleyfisvernduð á alþjóðlegum vett-
vangi.

EA í apríl 1999 hafa verið seld 40 troll
víðs vegar um heim. Hafa þantrollin
sannað gildi sitt svo um munar. Mark-
aðshlutdeild Hampiðjunnar í uppsjávar-
veiðum á Íslandi var 11% 1999 en er nú
70% sem verður að teljast viðunandi
árangur á aðeins tveimur árum. Mikil
samkeppni er í þessari tegund veiðarfæra
og hart barist á markaðnum. Þróun þan-

Sjö troll til Noregs
Í janúar 2000 keypti útgerð fjölveiði-

skipsins Hardhaus frá Austervoll í
Noregi fyrsta þantrollið til Noregs til
kolmunnaveiða. Skipstjóri og áhöfn eru
mjög ánægð með trollið og hefur það
staðist þær væntingar sem til þess voru
gerðar í alla staði. Gott gengi íslensku
skipanna í fyrra og á þessu ári hefur
einnig vakið mikla athygli og eru nú 6
troll til viðbótar í pöntun sem verða
tilbúin til afhendingar í desember 2001.  

Samtals verða því 7 skip með Gloríu-
þantroll í Noregi og verður spennandi að
sjá hvernig þau standa sig á næstu
kolmunnavertíð sem byrjar í janúarlok
2002. Áætlað verðmæti 6 þantrolla og
annars búnaðar nemur um 70 milljón-
um króna, sem afhendist í lok desember
2001.  

40 þantroll seld á tveimur árum
Það má með sanni segja að þantrollin

hafi slegið í gegn, en frá því að fyrsta
trollið var selt og sett um borð í Þorstein

Tæknirit HAMPIÐJUNNAR
um veiðar og veiðarfæri
13. ÁRGANGUR  DESEMBER 2001

Tæknirit HAMPIÐJUNNAR
um veiðar og veiðarfæri

Þantrollin slá í gegn í Noregi

Gunnar Longva, frá Ålesund,
pantaði 2048 m Gloríu-þantroll

Sæbjørn, frá Ålesund,
pantaði 2048 m  Gloríu-þantroll

Gerda Marie, frá Austervoll,
pantaði 1800 m Gloríu-þantroll

Knester, frá Austervoll,
pantaði 1800 m Gloríu-þantroll

Rødholmen, frá Alteidet, pantaði 896 m  
Gloríu-þantroll SB til veiða á gulllaxi

Tromsø Buen, frá Finnsnes,
pantaði 1664 m Gloríu-þantroll

Þetta eru skipin: 

Hardhaus með 2048 m þantroll

Skýrsla Kristjans Skjong
skipstjóra, sem starfar hjá Hafi
Ltd í Bergen, einu fyrirtækja
innan samstæðu Hampiðjunnar.

Ég kom til Pusan í Suður-Kóreu 16.
febrúar 2001 til að taka þátt í veiðferð á
Okhotskhaf með Sergei Gavrlichenko og
áhöfn hans á rússneska togaranum Seli-
khino, 54 metra löngum af CT 1320
gerð með 1320 hestafla vél. Aflanum er
landað um borð í risastórt vinnsluskip
sem er á miðunum og vinnur fiskinn í
pakkningar.

Tilgangur ferðarinnar var að veita
ráðgjöf og aðstoð ef á þyrfti að halda, við
notkun á flottrollsbúnaði sem útgerð
skipsins hafði fest kaup á skömmu áður.
Búnaðurinn var 640 metra Gloríu-breið-
varpa, trollpoki, grandarabúnaður og 5
m2 El Casador hlerar sem vega 1200 kg. 

Á kafi í ís
Seinna um daginn var haldið frá Pusan

og tók sjö daga að sigla til Okhotskhafs.
Það var hreint ótrúlegt að sjá aðstæður
þarna. Allt hafsvæðið var þakið ísbreiðu
hvar sem litið var. Sjómenn með reynslu
og þekkingu á þessu svæði sögðust aldrei
hafa séð annan eins ís síðustu þrjá ára-
tugina.

Við sigldum í þrjá daga til viðbótar til
að komast á fiskislóðina. Ég hef nokkra
reynslu af veiðum í ís, en mér datt ekki í
hug að það væri nokkur möguleiki að
fiska með trolli við þessar aðstæður. Samt
sem áður tókst skipstjóranum að finna
vök í ísnum, nógu stóra til að geta kastað
trollinu. Þannig gekk þetta dag eftir dag.
Hafsvæðið var gjörsamlega hulið ís en
þeim tókst alltaf að finna vakir til að
fiska í!

Trollbúnaður
Við byrjum með rússneska trollið, en

eftir nokkra daga var skipt yfir á Gloríu-
breiðvörpuna, sem framleidd er úr úr-
valsefnum frá Hampiðjunni. Framend-
inn er úr Nylex- og yfirfléttuðum köðl-
um, með Dynex-höfuð- og hliðarlínu og
keðju í fótreipi. Belgurinn er úr Dynex-
og pólýetýlen-neti.

Trollið var mjög létt í drætti fyrir
skipið sem er með 1320 hestafla vél. Við
náðum að jafnaði 35 metra höfuðlínu-

hæð og breidd milli hlera var 150-160
metrar miðað við 160 metra langa
grandara.

Hlerarnir eru smíðaðir úr Weldox-
stáli, sem er þrisvar sinnum sterkara en
venjulegt stál, og eru þar af leiðandi mun
styrkari til að þola hin miklu átök sem
verða við notkun þeirra. 

Scanmar-veiðistýringarkerfið
Við notuðum Scanmar-nema á breið-

vörpuna. Enn fremur notuðum við fjar-
lægðarnema á hlerana og „höfuðlínu-
stykki“(Trawl eye) og aflanema á pok-
ann. Scanmar-búnaðurinn skilaði full-
komnum afköstum frá upphafi. 

„Höfuðlínustykkið“ gerði okkur kleift
að stýra trollinu mjög nálægt botni þar
sem fiskurinn heldur sig mest og skekkju-
nemarnir sögðu til hvort varpan væri rétt
stillt miðað við hraða skipsins og
strauma niðri við botn. Skipstjórinn var

afar ánægður með vörpuna og allan bún-
að henni tengdan, taldi hana aflasæla og
skila frábærum árangri miðað við veiðar-
færi á öðrum skipum sömu stærðar.

Það er ljóst að vandaður flottrollsbún-
aður frá Hampiðjunni og Scanmar-veiði-
stýringarkerfi skilar góðum árangri þegar
þetta tvennt er notað saman.

Ánægður viðskiptavinur
Fyrirtækið hefur keypt aðra veiði-

búnaðarsamstæðu frá Scanmar og Hafi
fyrir næstu vertíð, til nota við hinar
óvenjulegu aðstæður á Okhotskhafi, og
telur fullvíst að hún muni stuðla að
skilvirkari veiðum togaraflota útgerð-
arinnar.

Ég fór í land eftir 25 daga útivist með
vinum mínum á Selikhino og nota þetta
tækifæri til að þakka áhöfninni fyrir
gestrisni og góð kynni.

Á kafi í ís!

Kristján Skjong virðir fyrir sér ísbreiðuna. Í baksýn sést í systurskip SELIKHINO

Gloríu-breiðvarpa

Ný tegund Poly-Ice toghlera hefur litið
dagsins ljós. Þessi nýja tegund hefur
fengið nafnið Sputnik og er hún flot-
trollshlerar sem ætlaðir eru til veiða uppi
við yfirborð.

Sputnik sameinar kosti FHS-flothler-
anna og El Cazador hleranna. FHS-
hlerarnir eru kraftmestu flottrollshlerar
sem mælst hafa og eru notaðir af yfir
90% þeirra skipa sem stunda úthafs-
karfaveiðar. El Cazador hlerarnir hafa
gefið mjög góða raun við flottrollsveiðar
en mörg pör eru í notkun í Alaska og
Okhotskhafi; flest skipanna í Chile sem
stunda veiðar bæði í flottroll og botntroll
nota El Cazador.

Skip Sjólaskipa, Beta og Alpha, nota El
Cazador við uppsjávarveiðar við Mar-
okkó og Máritaníu. Magnús Guð-
mundsson skipstjóri á Beta og Þorvarður
Jónsson skipstjóri á Alfa eru mjög
ánægðir með kosti hleranna þegar veitt
er uppi við yfirborð. Við veiðar á makríl
og sardínellu á 5,7-5,8 mílna hraða eru
hlerarnir alveg í yfirborðinu og mjög
stöðugir. Magnús segir hlerana ótrúlega
stöðuga, en þeir þurfa mikið að beygja til
að ná sardínellutorfunum.

Tilgangur með Sputnik-hleranum er
að ná fram þankrafti FHS-hleranna og
stöðugleika El Cazador hleranna.

Fyrstu viðbrögð
Fyrsta parið af Sputnik fór á Heinaste,

S 10,5 m2 og 3200 kg hlerar, og Páll
skipstjóri hefur að mestu verið á makríl-
veiðum á 200-250 metra dýpi. Þeir hafa
reynt hlerana grynnra þó lítil reynsla sé
komin á það.

Miðað við fyrri hlera, sem eru jafn-
stórir Sputnik-hlerunum, gefa Sputnik-
hlerarnir 12-15% meiri bil á milli hlera
og Páll segir að þeir séu áberandi stöð-
ugri en aðrir hlerar sem hann hefur verið
með.

Annað par af Sputnik-hlerum er á leið
vestur um haf til Seattle, þar sem Seattle
Enterprise fær S 14,0 m2 og 3800 kg
hlera.

Ekki má gleyma íslensku skipunum,
en fyrsta parið, S 13,0 m2 og 3400 kg, fer

SPUTNIK, ný tegund Poly-Ice toghlera

á Vilhelm Þorsteinsson og S 11,0 m2 og
3400 kg á Hákon. Bæði þessi pör verða
komin í notkun fyrir lok nóvember, svo
það er stutt í árangur af heimamiðum.

Í lok nóvember afgreiðum við S 14,0 m2

og 2900 kg par til írska risatogarans
Atlantic Dawn sem stundar veiðar á
makríl við Marokkó og Máritaníu. Það

Sputnik og El Cazador hlerar sendir með Sjóla fyrir Heinaste og Alfa

verður gaman að fylgjast með árangri
Kevins McHugh og áhafnar.

Atli Már Jósafatsson

SPUTNIK-hleri 10,5 m2

Nýja skiljan er framleidd í tveimur
einingum, burðarramma og rimlagrind.
Burðarramminn er úr steyptu nælonefni,
en ristargrindin er úr sérstakri blöndu af
pólýester og trefjagleri. Með þessu móti
fæst hámarksvirkni við notkun skilj-
unnar í styrk, stífleika efnisins, sveigjan-
leika og nuddþoli. Skiljan er fest við
fjögurra byrða belghluta rækjutrollsins.
Rannsóknir í tilraunatanki sýna að
fjögurra byrða belgur er með 40% betra
gegnumstreymi en tveggja byrða belgur.

Plastskiljan er einungis einn þriðji af
þyngd stálskilju í lofti og aðeins einn
tíundi hluti þyngdarinnar í sjó. Með-
höndlun skiljunnar er að öllu leyti auð-
veldari og öruggari vegna léttleikans og
mun minni slysahætta en áður. Með
auknu gegnumstreymi eykst kjörhæfni
skiljunnar og mun minni líkur á að það
myndist tarnir á belgnum þegar trollinu
er kastað.

Einn mikilvægur kostur plastskilj-
unnar er sá að það er mjög auðvelt og
fljótlegt að skipta um rimlagrindina ef
hún verður fyrir skemmdum, t.d. undan
grjóti, eða ef þarf að skipta um rimlabil
þegar farið milli veiðisvæða, þar sem bil
milli rimla þarf að vera annaðhvort 19
mm, 22 mm eða 28 mm. 

Rækjuskiljan er nú notuð á dönskum,
grænlenskum, kanadískum, færeyskum
og norskum rækjuskipum við rækju-
veiðar í Norður-Atlantshafi að undan-
skildu Svalbarðasvæðinu, en yfirvöld eiga
enn eftir að samþykkja notkun þessarar
nýjungar í rækjuveiðunum.

Knud Nielsen, skipstjóri á kanadíska
rækjutogaranum Ocean Prawns, hefur
þetta að segja um nýju rækjuskiljuna:

Lars Jensen

NÝJUNG!

Nælon rækjuskilja frá Cosmos Trawl
„Léttari og öruggari…”

Júlí 2001

Ég hef notað Léttskiljuna í
tvö ár með mjög góðum
árangri. Skiljan er létt og
auðveld í meðförum á troll-
dekkinu. Þó við séum að kasta
tveimur trollum í einu og
skiljurnar fari í kross hvor við
aðra þá hafa trollin enn ekki
rifnað við að taka þau um
borð aftur.

Það kemur fyrir að við fáum
grjót í trollið, jafnvel í
töluverðu magni, án þess að
skemma skiljuna. Skiljan er
mjög stöðug og heldur réttu
formi eftir margra mánaða
notkun.

Við erum að sjálfsögðu með
ristargrindur til vara ef
skiljan verður fyrir
skemmdum. Við höfum hins
vegar ekki þurft á þeim að
halda fram að þessu, skiljan og
rimlarnir eru alveg ótrúlega
sterk. Skiljan er létt í
meðförum og auðvelt að ráða
við hana í brælum og dregur
það verulega úr slyshættu hjá
áhöfninni. Í stuttu máli sagt:
Stórt skref í rétta átt í
rækjuveiðum!

Knud Nielsen 
(oprawns@thezone.com)

Á það skal bent að hægt er að
fá skiljuna í ýmsum stærðum

fyrir mismunandi fisktegundir.
Cosmos hefur þegar fengið
fyrirspurnir víðs vegar að úr

heiminum um aðstoð og lausnir
við notkun skilja hjá
viðkomandi aðilum.

Ný hönnun
Að undanförnu hefur Swan Net á

Írlandi verið að kynna nýja hönnun á
flottrollum með breiðari láréttri opnun en
tíðkast hefur hjá þessu öfluga fyrirtæki á
sviði flottrollsframleiðslu. Mikil vinna
hefur verið lögð í hönnun og tilraunir með
nýja trollið og er Swan Net nú að kynna
viðskipavinum sínum veiðarfærið sem
þegar hefur gefið góða raun við veiðar. 

Forsenda árangurs hjá Swan Net í
nýjum gerðum flottrolla eru stöðugar
tilraunir við raunverulegar aðstæður á
veiðisvæðum í Atlantshafi.

Veronica
Trollið hefur þegar verið reynt á frysti-

togaranum Veronica suðvestur af Írlandi.
Þar var trollið togað við og á botni og
seinna í túrnum uppi í sjó og við
yfirborð við strendur Vestur-Afríku.

Í öllum tilvikum kom trollið sérstak-
lega vel út og var skipstjórinn ánægður
með hve létt það var í drætti, auðvelt að
afgreiða í köstun og hífingu og litlar sem
engar skemmdir við að toga á botninum.
Það sem skipti að sjálfsögðu mestu máli
var að skipstjóri var ánægður með afla-
brögðin í samanburði við önnur skip á
sömu veiðislóð.

Western Endeavour
Western Endeavour hefur notað trollið

til veiða á hestamakríl, á mjög erfiðum
botni og við bratta fjallatinda neðan-
sjávar vestur af Írlandi. Árangur var mjög
jákvæður frá byrjun. Skipstjórinn sagði
að hann gæti togað hálfri mílu hraðar en
áður með sama vélarafli. Einnig væri
breidd trollsins mun meiri en á gamla
trollinu, sem er svipað ummáls og nýja
trollið, og það tæki betur fisk við botn
þar sem hreinlega þyrfti að smala saman
inn í trollið. 

Skipstjórinn var mjög ánægður með
trollið, sagðist hafa notað það á stöðum
þar sem hefðbundin troll hafa oftast
rifnað illa við að snerta botninn. Hann
sagðist hafa notað trollið án skemmda í
heila vertíð, ekki slitið möskva, og það
væri á hreinu hvaða troll hann notaði á
næstu vertíð. 

Ný breiðvarpa frá Swan Net

Neptune
Þriðji aðilinn til að reyna nýja Swan

Net trollið var skipstjórinn á Neptune frá
Killybegs, annar af tveimur sem toga
með eitt troll saman. Skipstjórinn lét
mjög vel af trollinu, gat togað á meiri

ferð en áður með minni vélarorku og
olíusparnaði, ásamt meiri afla en áður.
Árangurinn hefur leitt til þess að fleiri
skip sem stunda tveggja báta veiðar hafa
þegar lagt inn pantanir á nýja trollinu frá
Swan Net.

Ábyrgðar fiskveiðar
Hampiðjan mun leitast við að hafa áhrif

á almenningsálit og ákvarðanir tengdar
efnahags- og umhverfismálum, með sér-
stöku tilliti til stöðugleika, sjálfbærrar
nýtingar fiskstofna og hreinleika hafsins.

Það þarf að gefa gaum að veiðarfærum

á veiðislóð til að skilja áhrif þeirra á um-
hverfið.

Hampiðjan hefur stundað rannsóknir á
veiðarfærum um árabil með tilstyrk
neðansjávarmyndavéla, í samvinnu við
Hafrannsóknastofnun og Netagerð Vest-
fjarða. Niðurstöður þessara rannsókna

hafa verið kynntar sjómönnum og öðrum
sem áhuga hafa á málinu. Þetta hefur
feikilegt menntunargildi fyrir komandi
kynslóðir sjómanna og netagerðarmanna
og hefur aukið skilning á því hvernig
veiðarfæri hegða sér og hvaða áhrif þau
hafa á umhverfið. 

Stefna Hampiðjunnar 
í umhverfismálum

Hverju má þakka þennan ágæta
árangur með nýja trollið?

Við teljum að þetta sé sambland
margra þátta: Vel ígrunduð hönnun á
veiðarfærinu, notkun bestu fáanlegra
efna á markaðnum þar sem Hampiðjan
er í fararbroddi, vel þjálfaðir starfsmenn
og umfangsmiklar tilraunir með veiðar-
færið áður en það er kynnt á markaði.

Síðast en ekki síst ber að nefna aldar-
fjórðungsvinnu starfsmanna Swan Net á
Írlandi við hönnun og framleiðslu flot-
trolla fyrir veiðiskip með vélarafl á bilinu
100-15000 hestöfl.

Hjá Swan Net er hægt að fá troll af
þessari gerð fyrir hvaða stærð fiskiskipa
sem er og fyrir flestar tegundir uppsjávar-
fiska hvar sem er í heiminum. Stærð

trollanna er alltaf ákveðin í samræmi við
stærð og vélarafl viðkomandi skips, þar
sem tekið er tillit til allra þeirra þátta sem
leiða til hámarksárangurs í flottrollsveið-
um á einstökum veiðisvæðum í heim-
inum. 

Martin Howley

Neðansjávarmyndavél



Markmið Hampiðjunnar er að þróa og
framleiða vönduð veiðarfæri, með sér-
stöku tilliti til stöðugleika, sjálfbærrar
nýtingar fiskstofna og hreinleika hafsins.

Hampiðjan hefur enn fremur tekið
þátt í undirbúningi að stækkun möskva á
botnvörpum og flotvörpum og borið
saman eiginleika og kjörhæfni hefð-
bundinna trollpoka.

Hampiðjan hefur haft forystu í veiðar-
færahönnun innan lands og utan. Hún
keypti fyrstu rækjuskiljuna sem notuð
var á Íslandi og tók þátt í tilraunum með
fyrstu fiskskilju fyrir þorsk og ýsu. 

Hampiðjan er í nánu samstarfi við Há-
skóla Íslands í tilraunum og rannsóknum
á veiðarfærum. Frábær árangur hefur
náðst í hönnun toghlera, eru El Cazador
hlerarnir gott dæmi um slíkt en þeir hlífa
hafsbotninum, sýna langtum minni
mótstöðu við botn en aðrir hlerar á
markaðnum. Nú er unnið að þróun
trollhermis til nota við hönnun á troll-
um, í samvinnu við háskóla hér heima og
erlendis. Trollhermirinn mun efla skiln-
ing á veiðarfærum og hegðun þeirra og
koma að gagni þegar meta skal um-
hverfisáhrif veiðarfæra sem beitt er við
sérstakar aðstæður, t.d. botnvörpur.

7

Trollmódel í tanki

EL CAZADOR hleri

Pokahornið, útgáfustjórn: Guðmundur Gunnarsson
Hampiðjan, Bíldshöfða 9, 110 Reykjavík.
Áskrift sími 530 3300 og Fax 530 3309

Netfang: hampidjan@hampidjan.is – Veffang: http://www.hampidjan.is
Umsjón: Ottó auglýsingastofa • Prentvinnsla: Gutenberg

Markmiðið með nýju skipulagi er fyrst
og fremst að taka betur tillit til þess að
stór hluti rekstrar Hampiðjunnar er nú
fólginn í starfsemi dótturfyrirtækja er-
lendis og því meiri þörf en áður á sam-
hæfingu, stuðningi, og eftirliti. Rekstri
móðurfyrirtækisins á Íslandi er nú skipt
upp í 3 afkomueiningar: Net og kaðla,
Hlera og Veiðarfæralausnir,  sem hver um
sig er ábyrg fyrir vöruþróun, framleiðslu,
markaðssetningu og sölu á sinni vöru sem
og afkomu á viðkomandi rekstri. Auk
þessa eru þrjú stoðsvið: Fjármálasvið,
Markaðssvið og Þróunarsvið, sem hafa
það verkefni að samhæfa og styðja við
starfsemi afkomueininganna sem og
starfsemi dótturfélaganna erlendis.  

Stjórn Hampiðjunnar
Í stjórn Hampiðjunnar sitja nú Bragi

Hannesson stjórnarformaður, Árni Vil-
hjálmsson, Kristján Loftsson, Sigurgeir
Guðmannsson og Unnur Þórðardóttir.   

Það er von stjórnenda Hampiðjunnar
að með þessu nýja skipulagi náist að
virkja betur þann mannauð og þekkingu
sem býr í hinum fjölmörgu starfsmönn-
um Hampiðjunnar og dótturfélaganna
um allan heim og styrkja þannig vöru-
þróunarstarf fyrirtækisins og þjónustu
þess við viðskiptavini.

Hjörleifur hættir sem forstjóri
Hampiðjunnar 1. 1. 2002

Hjörleifur Jakobsson for-
stjóri Hampiðjunnar frá
1999, mun taka við starfi
forstjóra Olíufélagsins
ehf. um næstu áramót. 
Hjörleifur er 44 ára
gamall vélaverkfræðing-
ur að mennt. Að loknu

námi, starfaði hann í eitt ár hjá Orku-
stofnun. Frá árinu 1984 starfaði Hjör-
leifur hjá Eimskip og var framkvæmda-
stjóri rekstrar- og innanlandssviðs 1994-
1999. Sambýliskona Hjörleifs er Hjördís
Ásberg viðskiptafræðingur og eiga þau
samtals þrjú börn.

Jón Guðmann Pétursson tekur við
sem forstjóri Hampiðjunnar
1. 1. 2002

Jón Guðmann Péturs-
son tekur við starfi for-
stjóra Hampiðjunnar 1.
janúar. 
Jón Guðmann er 41 árs
viðskiptafræðingur að
mennt. Að loknu námi
starfaði Jón fyrst hjá

Endurskoðunarstofu Björns og Ara í eitt
ár og í framhaldi af því í fjögur ár hjá
Fjármálastofnun varnarliðsins. Jón hóf
störf hjá Hampiðjunni árið 1987, fyrst
sem fjármálastjóri en síðustu tvö árin sem
aðstoðarforstjóri. Jón er kvæntur Krist-
ínu Magnúsdóttur tónmenntakennara og
eiga þau þrjú börn.

Nýtt skipurit Hampiðjunnar tók
gildi fyrr á þessu ári.


